
GOUVÈNÈ CUOMO MANDE POU METE DRAPO YO A DEMI-MA 

 
Jodi a, Gouvènè Andrew M. Cuomo mande pou drapo yo flote nan demi-ma sou tout bilding gouvènman 
eta a madi 24 jiyè pou onore de (2) sòlda Fort Drum ki te mouri nan dat 18 jiyè. 
 
Sèjan Jose J. Reyes ak Sèjan Daniel A. Rodriguez te mouri lè yon lennmi te frape veyikil yo sanzatann 
avèk anjen eksplozif nan Vil Ghazni, Afghanistan. Yo te afekte nan 548yèm Batayon Sipò Baz Konba, 
10yèm Brigad Baz, 10yèm Divizyon Montay, ki baze nan Fort Drum. Sèjan Reyes te sòti nan San Lorenzo, 
Pòtoriko, epi Sèjan Rodriguez te sòti nan Baltimore, Maryland.  
 
Gouvènè Cuomo di konsa, “Mwen fè yon sèl avèk tout Nouyòkè yo nan chagren lanmò Sèjan Reyes ak 
Sèjan Rodriguez. Mwen voye kondoleyans sensè mwen pou fanmi, zanmi ak sòlda kamarad yo. N ap bay 
lonè pou sèvis de (2) sòlda Fort Drum sa yo, epitou n ap toujou gen rekonesans pou devouman yo pou 
nasyon nou an.” 
 
Gouvènè Cuomo mande pou drapo ki sou tout bilding eta a bese nan demi-ma pou bay lonè ak omaj pou 
manm sèvis eta nou an, ak pou moun ki estasyone nan Nouyòk ki mouri nan aksyon oswa ki mouri nan 
yon zòn konba. 

